
Arquitectura Santiago
contemporanea de Compostela






Introducion

O rico e ben cofiecido patrimonio histérico que Santiago de
Compostela ofrece aos seus visitantes incrementouse nas
ddas Ultimas décadas cun sobranceiro conxunto de pezas de
arquitectura contemporanea. Se Santiago se instalou na nosa
memoria, incluso entre aqueles que ainda non percorreron as
stias rdias, como o gran conxunto monumental que a UNESCO
declarou Patrimonio Cultural da Humanidade en 1985, a im-
portancia e o valor arquitecténico dun notable conxunto de
edificios construidos nos Ultimos anos suman un novo alicien-
te para visitar a cidade: a arquitectura contemporanea.

Unha serie de felices circunstancias, como foron a capitali-
dade de Galicia, o aumento da matricula universitaria, o des-

6 /\ visita 4 arquitedu ra Ppegue demografico da cidade

, - e a sUa formalizacién a través
contemporanea da cidade 9

‘ do Plan de ordenacién urba-

de Santiago de Compostela  na do ano 1989, converteron

0 que propoﬁem@g a Santiago no centro adminis-

: N trativo e simbdlico de Galicia.

a5 S@gUII’W@S /paxmas/ As instituciéns radicadas en

a Cdra mals nova Santiago responderon a es-

e menoscoﬁecida dunha tes estimulos con diferentes

Cidade xeradora de encargos de arquitectura que
se construiron na cidade nos

arqu‘te@[ura GXCepCIOﬂa‘” ultimos vinte anos, asinados
por algins dos mais importantes protagonistas da arquitec-
tura contemporanea.

As vellas pedras cargadas de historia dos monumentos
composteldns ofrecen un singular escenario para a arquitec-
tura moderna, que responde a este reto con obras en didlogo
co pasado sen renunciar ao seu presente. A visita & arquitec-
tura contemporénea da cidade de Santiago de Compostela é
o que propofiemos nas seguintes paxinas, a cara mais nova e
menos cofiecida dunha cidade xeradora de arquitectura ex-
cepcional.

11 ¢ INTRODUCION



CAMPUS NORTE

12 ¢ AUDITORIO DE GALICIA

Auditorio de Galicia

Julio Cano Lasso
1986-1989

En 1964 o arquitecto Julio Cano Lasso reali-
zou el conxunto de pavilléns para albergue de

peregrinos, con ocasién do Ano Santo. A obra,
concibida como temporal, mantivose anos
ofrecendo aloxamento a estudantes. Sobre a
traza daquela obra, modesta e exemplar pola
sUa racionalidade e implantacién, o mesmo au-
tor construiu o Auditorio de Galicia. Este gran
complexo, destinado a dotar a Santiago dun
edificio capaz de albergar unha programacién
musical e expositiva de alto nivel, proxectouse
cunha serie de severos volumes de pedra, co
contrapunto de panos de vidro horizontais,
con particiéns brancas e mildas, que evocan a
tradicion das galerias.

O edificio do Auditorio amosa a sta voca-
cién de construir a cidade ao respectar a praza
existente para convertela nun grande escena-

3 Situacion:
Avenida do Burgo das Naciéns

) Visitas:
E posible acceder libremente ao
vestibulo e ao restaurante. A visita &
sala de exposicions ou aos distintos
auditorios esta condicionada pola
celebracién de concertos.

rio urbano, porticado en dous dos seus lados,
antesala exterior do edificio. Tras o sobrio pdr-
tico elévase o volume prismatico da sala princi-
pal do auditorio. Este volume cego e totalmen-
te forrado por un muro de canteria de granito
cego é o referente visual do edificio desde os
diferentes lugares de Santiago desde os que é
visible.

Un regato existente emprégase para crear
unha gran lamina de auga na parte traseira
do edificio, onde se desefiou, vinculado ao
equipamento cultural, o Parque da Musica en
Compostela, ao que se abren xenerosos panos
de cristal como a galeria do restaurante, que
queda voada sobre a auga, ofrecendo unha
fermosa vista do parque e da cidade histérica
como fondo.



Igrexa de San Xoan

Joaquin Fernandez Madrid »Situacién:
1987-1988 Avenida de Castelao
) Visitas:

En horario de culto.

A igrexa de San Xoén concibiuse como un complexo pa-
rroquial, para dar servizo & populosa barriada de Vite.
Situada fronte as novas facultades do Campus Norte da
Universidade composteld, esta igrexa marca decidida-
mente o seu caracter contemporaneo por medio dunha
gran marquesifia de formigdn, as stas cubertas lixeira-
mente curvadas e a presenza dunha alta torre-campa-
nario de remate metalico. Baixo a lousa de formigén da
marquesifia, cunha forma aguda que delimita e organiza
o espazo de acceso ao complexo, dispdfiense os accesos
aos diferentes espazos dedicados ao culto ou &s diver-
sas dependencias parroquiais. A torre, cunha base que
queda definida por dous muros de formigén, proléngase
en altura cunha estrutura metalica, alixeirandose visual-
mente a medida que aumenta a sua altura.

A organizacién interna do complexo é funcionalmen-
te eficaz e proporciona diversas ocasiéns para que o de-
sefio ofreza interesantes efectos de entrada de luz na-
tural. O espazo da igrexa sitlase no centro, flanqueado
pola Capela do Santisimo e as diversas dependencias
parroquiais. O salén de actos disponse baixo a capela,
con acceso directo desde o exterior.

Este edificio ten un ilustre vecifio no edificio da Fa-
cultade de Ciencias da Comunicacién, do arquitecto
portugués Alvaro Siza. Os dous edificios, s6 separados
pola Avenida Castelao, establecen un estreito didlogo
a través dos panos brancos dos seus cerramentos e a
suave curvatura das stas cubertas.

CAMPUS NORTE

13 ¢ IGREXA DE SAN XOAN



14 ¢ FACULTADE DE FILOLOXIA

CAMPUS NORTE

Facultade de Filoloxia

Alberto Noguerol e Pilar Diez

1988-1991

g

A Facultade de Filoloxia da Universidade de
Santiago de Compostela desefiouse observan-
do escrupulosamente as determinaciéns do
Plan Especial redactado para a implantacién
dos grandes equipamentos de uso universitario
do Campus Norte. Esta normativa, ademais de
fixar alifiamentos para a nova facultade, esixia
que se puidese circular baixo o edificio a través
do pértico debuxado pola sta estrutura. No-
guerol e Diez conciliaron o complexo programa
do edificio coas normativas urbanisticas me-
diante unha formulacién estrita e clara no seu
proxecto: dous corpos lonxitudinais paralelos,
un destinado a aulas e outro a despachos dos
diferentes departamentos e, no medio, un vo-
lume singular que alberga os usos compartidos
coma o vestibulo, o salén de actos, o saldn de
graos e a biblioteca.

O despezamento volumétrico do edificio en
tres pezas, as duas laterais, levantadas do chan
por piares, como prismas de gran lonxitude e
escaso grosor, e a peza central, mais baixa e an-
cha con cubertas curvadas, presenta unha for-
mulacién estrita e comprensible. Esta claridade

¥ Situacion:

Avenida de Castelao
) Visitas:

En horario lectivo.

dispositiva enriquécese co modelado espacial
do interior destes volumes e o coidado desefio
de cada un dos elementos que os completan.
Asi, as fachadas vanse diferenciando, transfor-

mando os ocos de acordo coas orientaciéns
e o uso dos espazos alumeados. Diversos ele-
mentos como as escaleiras de incendios ou os
ocos que se abren ao espazo graduado da bi-
blioteca, postien un caracter case escultérico.
A perfecta concordancia entre riqueza plastica
e enfoque funcional rigoroso que caracteriza a
arquitectura de Noguerol y Diez invitar4 ao visi-
tante a facer un percorrido minucioso a través
deste edificio.



Facultade de Ciencias da Comunicacién

Alvaro Siza Vieira
1993-1999

»Situacion:

Avenida de Castelao
) Visitas:

En horario lectivo.

Tras a construcién do Centro Galego de Arte
Contemporénea, o recofiecido arquitecto Al-
varo Siza desefiou o seu segundo gran edificio
en Santiago de Compostela coa Facultade de
Ciencias da Comunicacién. A excepcional im-
plicacién no desefio, habitual no mestre portu-
gués, chegou ata as pezas de mobiliario, espe-
cialmente creadas para este edificio docente.
Siza traballou contando coa total confianza dos
responsables universitarios, conscientes de
que, ademais dun equipamento docente, esta-
ban xestionando a construcién dunha obra ar-
quitectdnica contemporanea notable. Xa fina-
lizada a obra e con ocasién dunha celebracion
universitaria, Siza asinou no libro de ouro da
Universidade expresando o seu agradecemen-
to pola oportunidade brindada pola institucién,
en concreto por “permitirme ser arquitecto”,
como escribiu o arquitecto galardoado co pre-
mio Pritzker.

A Facultade de Ciencias da Comunicacidn
estd composta por un longo corpo axial, ao
que se conectan, en perpendicular, unha serie
de volumes como a biblioteca ou a aula magna.
Esta organizacién ofrece unha riqueza espacial
ambigua e poética, como ¢é caracteristico na
obra de Siza. Resultan especialmente memora-
bles a secuencia de entrada, baixo o volume da
biblioteca, apoiada nunha Unica pata excéntri-
ca, e a rampla interior, aberta ao atrio de distri-
bucién, pola que se accede &s diferentes aulas.

Ata o Ultimo detalle do equipamento do
edificio esta resolto polo arquitecto, desde os
bancos das aulas ou as agarradoiras das portas
ata o desefio dos elementos graficos que indi-
can o sexo ao que estan destinados os aseos.
Esta circunstancia converte un edificio docen-
te nun notable exemplo de obra de arte total
da arquitectura contemporanea.

CAMPUS NORTE

15 ¢« FACULTADE DE CIENCIAS DA COMUNICACION



CAMPUS SUR

16 ¢ BIBLIOTECA UNIVERSITARIA CONCEPCION ARENAL

Biblioteca Universitaria Concepcién Arenal

Celestino Garcia Braiha

1997-2001

A biblioteca Concepcién Arenal ocupa unha

parcela no Campus Sur, na proximidade do ba-
rrio dos Feans. Fronte & traza organica das ruas
préximas 4 drea universitaria, o edificio mostra
a sUa vontade de introducir orde ao orientar
as sUas fachadas de acordo con liias paralelas
aos eixes ortogonais presentes na organizacién
de todo o Campus. A biblioteca é un volume
compacto, cunha forte presenza resaltada polo
seu peche de pezas de lousa aparafusadas. No
seu interior, unha serie de patios rectangulares,
estreitos e longos, vanse abrindo en diferentes

¥ Situacion:
Os Feans

) Visitas:
E posible acceder ao interior do
edificio en horario lectivo.

alturas para introducir luz na sta base, que é
a drea na que se dispofien as salas de lectura.
Estes patios introducen interesantes relaciéns
visuais no interior do gran prisma da biblioteca,
xerando unha riqueza espacial.

A curiosa disposicién das zonas de lectura,
na base do edificio, situando todo o depésito
de libros nas plantas superiores, obedece ao
criterio de facer flexible o uso do edificio fron-
te a novas necesidades e futuros cambios. Este
recurso funcional reduce a lonxitude dos per-
corridos e permite reordenacions técnicas sen
que estas afecten aos usuarios.

A biblioteca desefiouse con criterios biocli-
méticos, abrindo grandes ocos ao norte que
proporcionan unha luz éptima para a lectura e
reducen as ventds ao sur para evitar incremen-
tar as necesidades de refrixeracion.



Ampliacién da Facultade de Ciencias Po

Rafael Baltar, José Antonio
Bartolomé, Carlos Almuifa

1998-1999

?»Situacion:
Avenida Dr. Angel Jorge Echeverri
) Visitas:
E posible acceder ao interior do
edificio en horario lectivo.

Baltar, Bartolomé e Almuifia desenvolveron,

desde hai décadas, importantes edificios en
Santiago, entre os que se contan intervencions
restauradoras na Catedral, o edificio FENOSA,
ou o complexo dos novos xulgados. Entre toda
esta producién destaca unha obra recente: a
ampliacién para a Facultade de Ciencias Poli-
ticas. Trazada como un pavillén de volume in-
dependente e conectado coa antiga facultade,
tratase dunha obra estrita e sobria, na que a
precisién no desefio da sua envoltura e a to-
tal ausencia de trazos formais gratuitos son as
suas virtudes mais destacadas.

O novo edificio contén diversas aulas, un
salon de graos e unha aula magna. Este progra-
ma tan sinxelo resélvese cun prisma alongado,

colocado en direccién leste-oeste, quedando
todas as aulas orientadas ao norte, alumeadas
mediante amplos ocos, e os corredores ao sur,
nos que se abren ocos estreitos e moi longos. A
marcada horizontalidade da fachada sur queda
interrompida no seu centro por un elemento
vertical de formigdn visto que contén as esca-
leiras e os elevadores.

A pel do edificio sublifia o seu caracter abs-
tracto e silencioso. Tratase dun acabado de
chapa de aceiro lacado en gris escuro no que
os ocos, que tefien unha carpinteria da mes-
ma cor e material, quedan ao ras no plano de
acabado.

CAMPUS SUR

17 ¢« AMPLIACION DA FACULTADE DE CIENCIAS POLITICAS



CAMPUS SUR

18 ¢ INSTITUTOS DE INVESTIGACION

Institutos de investigacion

Manuel Gallego Jorreto

1996

No proxecto dos catro edificios destinados a
centros de investigacidn que a Universidade de
Santiago encargou para o seu Campus Sur, so-
amente un deles tifia un destino perfectamen-
te definido: albergaria a experimentacién refe-
rida & cerdmica e ao vidro. O seu autor, Manuel
Gallego Jorreto, que recibiu o Premio Nacional
de Arquitectura no ano 2000, concibiu para
estes centros de investigacion catro volumes
prismaticos dispostos en ringleira. As catro pe-
zas forman unha unidade coherente, sublifiada
pola continuidade dos zécolos, que absorben
as diferentes inclinaciéns do terreo en que se
sitlian os xardins arborizados cara aos que se
abren as zonas de estudo. Estas é4reas de estu-
do orientadas cara o nacente fragmentan a sta
fachada, totalmente de cristal, en tres planos
que debuxan na planta unha lifia cdncava. Esta
disposicién introduce unha clara direccionali-
dade que ordena e anima o conxunto. Existe
toda unha serie de sutis diferenzas entre cada
un dos catro volumes, ligadas ao seu uso ou
posicion, que enriquece a sUa vision proxima.
A visita a estes edificios debe completarse coa
percepcion desde a estrada Santiago-Noia, des-
de un vehiculo, percepcidn na que as pezas re-

¥ Situacion:
Avenida de Lope Gémez de Marzoa
) Visitas:
Para visitar o interior de cada
un dos edificios é necesario un
permiso especial.

petidas se observan como unha secuencia que
introduce orde e un limite adecuado ao Cam-

pus Sur.

As fachadas dos edificios de investigacidn
estdn rematadas con grandes placas de granito
gris con rafiuras nalgunhas zonas para resolver
ventilaciéns. Os planos de cristal sitdanse xusto
tras as delgadas placas de pedra. Esta envoltu-
ra pétrea achega, coa sua textura e cor unifor-
mes, un caracter tecnoldxico que enriquece os
significados arquitecténicos vinculados ao uso
e condicién contemporanea deste interesante
conxunto edificado.



Museo das Peregrinaciéns e de Santiago

Manuel Gallego Jorreto

2004-2011

¥ Situacion:
Praza das Praterias

) Visitas:
http://www.mdperegrinacions.com/

En plena posguerra, as autoridades franquistas
promoveron a sede do Banco de Espafia en
Santiago de Compostela. Romualdo Madariaga
foi o autor do proxecto, que se construiu entre
1940 e 1945. O seu emprazamento excepcional,
na praza das Praterias, conforma un escenario
urbano que, xunto con este edificio, debuxan a
fachada barroca da Casa do Cabido, a portada
do brazo sur da Catedral, elevada sobre unha
escalinata, e a fachada renacentista que pecha
lateralmente o seu claustro. Madariaga de Cés-
pedes realizou unha interpretacién mimética, a
través dun severo neobarroco de volume com-
pacto, coa planta baixa porticada no seu fron-
te & praza. O emprego de canteria de granito
dun ton similar ao dos edificios histéricos e un
repertorio decorativo con formas do barroco
local, contribuiron a esta intencién de diluir a
presenza do século XX en Praterias.

O proxecto para transformar a antiga sede
bancaria no novo Museo da Cidade e das Pe-
regrinacions, desefiado por Manuel Gallego
Jorreto, atopou fortes condicionantes, entre
eles o de preservar a fachada. A oportunidade
e o reto arquitectdnico que suporia o desefio
dunha peza contemporanea nun contorno mo-
numental de tal valor xerou un intenso debate
cidadan e arquitecténico. O propio arquitecto

responsable do proxecto ofreceu un argumen-
to de peso para manter a presenza do edificio
de Madariaga, ao referirse & memoria colectiva
dos composteléns, que ao longo de méis de
seis décadas, converteu en parte fundamental
da paisaxe urbana unha arquitectura cuxo valor
non se pode comparar ao das pezas vecifias.

A aparicién de restos arqueoldxicos na es-
cavacién dos sotos retrasou as obras e resol-
veuse coa creacion dunha 4rea expositiva que
non estaba inicialmente prevista. Un gran plano
de cristal e metal gris abre o pechado espazo
interior cara 4 Conga e, sobre todo, un gran lu-
cernario en cuberta e unha serie de baleiros in-
teriores, permiten a relacién visual desde o in-
terior do edificio cunha dramética perspectiva
da mole da torre catedralicia da Berenguela.

CIDADE HISTORICA

)

CIDADE HISTORICA

20 ¢ PAVILLON POLIDEPORTIVO DE SAN CLEMENTE

Pavillén polideportivo de San Clemente

Josef Paul Kleihues

1990-1993

O arquitecto alemén Josef Paul Kleihues, un
dos protagonistas indiscutibles do florece-
mento arquitecténico de Berlin nos Ultimos
anos. O plan urbanistico para a capital alema
de 1984 leva a sua sinatura, ao igual que o
Kantdreieck, un dos edificios mais significa-
tivos desa cidade. Kleihues tamén é o autor
do complexo composteldn de San Clemente.
Este proxecto comprende un aparcadoiro
publico, unha serie de locais comerciais e un
pavillén polideportivo, construido sobre a
plataforma do aparcadoiro.

Os materiais empregados, a forma do edi-
ficio e a sta disposicion cumpren a delicada
tarefa de integrar, na proximidade da monu-
mental praza do Obradoiro, arquitectura con-

) Situacion:
Avenida de Rodrigo de Padrén
) Visitas:
E preciso solicitar permiso &
direccién do centro.

temporénea e histérica. As fachadas curtas
da planta rectangular do edificio son muros
cegos de granito, méis altos c& cumieira da
cuberta de cobre, moi levemente inclinada
a dlas augas, mentres que as fachadas mais
longas son totalmente de cristal con carpinte-
ria de aceiro e madeira pintada, ofrecendo o
interior & vista sen reservas.

A plataforma sobre a que se dispén o pa-
villén é un miradoiro privilexiado das torres
da catedral, no que o muro lateral do novo
edificio constitle un respaldo axeitado para
a contemplacién da vista, como os pesados
muros das moles conventuais compostelas.




Escola Publica Raiiia Fabiola

Giorgio Grassi
1992-1993

) Situacion:
Rua de Entregaleras

) Visitas:
E preciso solicitar permiso &
direccién do centro.

A faceta de tedrico da arquitectura impregna
toda a obra do italiano Giorgio Grassi. A sta
idea de que os principios da arquitectura son
Unicos e inmutables amdsase en toda a sua
obra e, claro estd, tamén no seu conceptual
proxecto para un colexio publico composte-
|an. Construido nun horto-xardin, nunha beira
da cidade histérica, o severo edificio amosa
na sUa simetria e regularidade os valores de
intemporalidade que lle permiten aparecer

no centro do terreo como un volume sélido,
sereno, sen formas sorprendentes. Como se
sempre estivese ali.

Un dos principais elementos inspiradores
deste edificio é o volume dunha antiga vila
suburbana, préxima ao edificio, 4 beira do rio
Sarela. A capacidade das stas formas para
dialogar coa paisaxe circundante evocaron a
caracteristica silueta das catro torres do co-
lexio.

O colexio publico Raifia Fabiola, en Santia-
go, xunto coa polémica intervencién no teatro
romano de Sagunto e a biblioteca universita-
ria de Valencia, son as tres Unicas obras de
Giorgio Grassi en Espafa.

CIDADE HISTORICA

21 ¢ ESCOLA PUBLICA RAINA FABIOLA

22 « REORDENACION DA AVENIDA XOAN XXIII

Reordenacién da Avenida Xoan XXIII

Albert Viaplana, Helio Piiién

1991-1994

O eixo da avenida de Xoan XXIlI, aberto nos
anos sesenta, converteuse no eixo de acceso
fundamental 6 mesmo corazén do niicleo histé-
rico. A reordenacidn, encargada aos arquitec-
tos Albert Viaplana e Helio Pifdn, resolveu as
esixencias funcionais do acceso de tréfico e as
necesidades neste punto critico de confluencia
de visitantes. A actuacién urbana remodelou un
aparcadoiro existente obra de Julio Cano Las-
so, e estableceu un didlogo interesante entre
o novo e as pezas monumentais dos edificios
conventuais de San Francisco e San Martifio
Pinario, que constitien o fondo en perspectiva
da avenida.

Todo o complexo resélvese con planos gra-
duados pavimentados en granito, desde a pla-
taforma da avenida, que pregan os seus bordos
para ofrecer asento e proteccién aos viandan-
tes. O elemento que domina o conxunto é un-
ha longa marquesifia de soportes de aceiro e
cuberta de cristal, que protexe o percorrido
dos pedns en direccidn ao acceso ao centro
histérico. Esta marquesifia apdiase en grosos
soportes conicos de aceiro no seu lateral cara
ao trafico e finos tubos, deste mesmo material,
cara & paisaxe presidida polo monte Pedroso.
No seu longo percorrido en direccién & mole
pétrea de San Francisco vai diminuindo de al-

¥ Situacion:
Avenida de Xoan XXIII
) Visitas:
Espazo publico e de libre acceso.

tura, acompafiando o percorrido cara ao cora-
z6n da cidade histérica, xogando cos fondos da
perspectiva e a percepcién de distancias.



Pavillén polideportivo Xoan XXIII

Albert Viaplana, Helio Piiién

1991-1994

O pequeno pavillén polideportivo construido
na ladeira que descende desde a avenida de
Xoén XXl foi concibido como parte da reorde-
nacién desta importante via de acceso ao Cas-
co Histérico. Os autores deste conxunto urba-
no, os arquitectos catalans Albert Viaplana e
Helio Pifdn, foron tamén os encargados do
desefio do pavillén. Este equipamento depor-
tivo displxose nunha forte pendente axardina-
da coa intencién de que o seu volume pasase
desapercibido para os viandantes da avenida
mentres contemplan a paisaxe do Monte Pe-
droso, verdadeiro protagonista da panoramica.
Por esta razén o pavillén entérrase parcialmen-
te no terreo cunha cuberta inclinada nun Unico
plano que acompafia a ladeira no seu descenso.
Esta cuberta proléngase nunha grande aba, que
crea un espazo cuberto de acceso que, coa sta

baixa altura, resulta especialmente acolledor.

¥ Situacion:
Corredoira dos Cornos

) Visitas:
Coémpre solicitar permiso &
direccién do centro.

.
O percorrido desde a avenida de Xoan XXl
ata o interior do pavillén polideportivo forma

parte necesaria da visita ao edificio. A través
dun percorrido intencionalmente axardinado,

——

obrigardsenos a arrodear o pequeno edificio
vendo a sta fachada posterior cega que a pe-
nas sobresae do terreo, xirar polo seu lateral,
que resulta un claro esquema da sta seccién,
e percorrer o espazo por baixo da grande aba
para penetrar no edificio a través da sta pel de
cristal. Desde a parte superior das bancadas
ofrécese todo o seu espazo interior alumeado
cenitalmente por un lucernario con iluminacién
rasante sobre o muro do fondo. Baixo estas
gradas disponse todo o miudo programa de

vestiarios e almacéns, exemplarmente resolto.

Biblioteca Anxel Casal

Andrés Perea
2001-2007

¥ Situacion:
Avenida de Xoan XXIII

) Visitas:
http://rbgalicia.xunta.es/santiago/

O Ministerio de Educacién, Cultura y Deporte
promoveu esta biblioteca publica estatal en
Santiago de Compostela, para o que foi con-
vocado un concurso publico, en abril de 2001,
no que resultou gafiadora a proposta de An-
drés Perea.

A nova biblioteca sitiase nun dos extre-

mos da avenida Xoan XXIII, en contacto coa
cidade histérica e coa inmediata vecifianza
dos mosteiros de San Martifio Pinario e San
Francisco. O edificio incrustase nunha ladeira
cortdndoa cun muro de contencién de once
metros de altura, sobre o que se eleva un-
ha fachada traseira de trazado sinuoso para
adaptarse ao complexo parcelario da zona.
Este trazado irregular é utilizado para aloxar
unha escaleira secundaria e un nicleo de ser-
vizos. Cara & avenida, que coincide coas vistas
ao monte Pedroso, na mesma orientacién que
a fachada principal da catedral, o edificio amo-
sa unha superficie enteiramente vidrada que
revela a sUa disposicién interior, coincidindo

co debuxo da sta seccién lonxitudinal, a pe-
nas velado por unha serie de bandas horizon-
tais metélicas que xogan e se confunden co
despezamento da carpinteria.

O rectangulo do alzado principal é un gran
escaparate aberto & paisaxe, que amosa o
movemento e a accién do gran cofre de libros,
coas circulaciéns principais expostas a través
do peche de vidro. A forma desta extensa pel
transparente queda perfilada pola superficie
de formigén branco que pecha a biblioteca
lateralmente, redondea as esquinas superio-
res e coroa o edificio cunha liia ondulada,
sublifiando a vontade monumental da peza e
afirmando formalmente a sta contemporanei-

dade.



Centro Galego de Arte Contemporanea

Alvaro Siza Vieira
1992-1994

|
i
§
%

O edificio do Centro Galego de Arte Contem-
porénea foi situado na horta do convento de
San Domingos de Bonaval. A proximidade da
impresionante mole do convento e a sla igre-
xa condicionou fortemente o desefio do novo
museo, do que ¢ autor Alvaro Siza. A arqui-
tectura de Siza, galardoado co premio Pritzker
no 1992, caracterizase por un estreito vinculo
entre o contorno e o novo edificio.

O edificio organiza o acceso ao conven-
to, que acolle o Museo do Pobo Galego e a
igrexa de Bonaval, na que se atopa o Pantedn
de Galegos llustres. O volume do CGAC com-
ponse de dlas grandes pezas lonxitudinais
macladas, nas que a sta violenta unién xera
espazos complexos de intenso valor plastico
e poético.

O edificio foi concibido, inicialmente, cunha
pel exterior de marmore branco, decisién que
non foi posible materializar ante as reticencias
das autoridades encargadas da conservacion

¥ Situacion:
Ruaa de Valle-Inclan

) Visitas:
De martes a domingo, en horario
do museo.

W

¥

do patrimonio monumental galego. O museo
rematouse en granito tostado, de forma que
o seu volume se funde coa masa pétrea de
Bonaval. Resulta moi interesante observar o
conxunto desde os diferentes &ngulos posi-
bles e comprobar de qué forma estéa disposto
o novo volume para non impofierse nin ocultar
o existente.

Os espazos interiores do museo, unificados
polo mérmore branco do pavimento, na plan-
ta baixa, e madeira de carballo nas superiores
ofrecen percorridos, perspectivas e efectos
de luz de gran beleza, ofrecendo estimulantes
espazos para a exhibicién das pezas artisticas
contemporaneas.

A cuberta do edificio, unha gran terraza tran-
sitable, poboada por varios elementos volumé-
tricos situados en diferentes planos conecta-
dos por ramplas, ofrece unhas vistas privilexia-
das sobre a cidade de Santiago.

Parque de San Domingos de Bonaval

Alvaro Siza, Isabel Aguirre

1990-1994

¥ Situacion:
Ruda de Valle-Inclan

) Visitas:
O parque permanece sempre
aberto.

O parque de San Domingos de Bonaval com-
pleta o conxunto integrado polo convento e o
novo Centro Galego de Arte Contempordnea.
Alvaro Siza, autor do CGAC, coa colaboracion
de Isabel Aguirre, integrou os elementos exis-
tentes no gran recinto conventual, que inclie
un xardin medicinal, diferentes ruinas, unha
carballeira e o cemiterio de Bonaval. Este gran-
de espazo publico dispén de elementos novos,
como os muros de pedra que definen as ram-
plas de acceso desde o museo, de xeito que
parece que estiveron sempre ali, e mantén pe-
zas existentes, como a traza do cemiterio, que
resultan absolutamente novidosas.

En toda a minuciosa construcién do parque
respectaronse todas as pezas arborizadas, de
gran porte, que sublifian a sensacién de que o
novo parque estd marcado pola presenza dun-
ha longa historia.

Os percorridos a través dos diferentes espa-
zos do parque de Bonaval ofrecen unha gran
variedade de vistas. Desde os seus camifios
poden contemplarse os edificios histéricos do
conxunto conventual, a fermosa arquitectura

contemporanea do museo, a nostalxica traza
do cemiterio e excepcionais perspectivas so-
bre a cidade de Santiago. Estes percorridos en-

riquécense coa presenza de varias pezas escul-
téricas, como as asinadas por Eduardo Chillida
ou Leopoldo Névoa.

Siza e Aguirre evitaron encher o parque de
mobiliario convencional. A ausencia de ban-
cos, farois ou papeleiras de catalogo contri-
blen a reforzar a singularidade deste excep-
cional espazo.



Centro Sociocultural A Trisca

[

John Hejduk, A

Elena Canovas, Leonardo Rietti

1993-2002

John Hejduk é un dos autores imprescindibles

na historia da arquitectura da segunda metade
do século XX. A través do seu labor docente
de arquitectura e desefio na Cooper Union de
Nova York e da publicacién dos seus textos
tedricos, este arquitecto exerceu unha grande
influencia desde os anos sesenta.

Entre as escasas pezas construidas por John
Hejduk, Santiago conta cun pequeno centro

tin, »Situacion:
Corredoira das Fraguas, 92

) Visitas:
A visita esta suxeita aos horarios
do centro.

violentas setas de aceiro, de seccién cadrada,
cravadas no plano do peche, cara ao recinto do
convento de Belvis. Na esquina 4brense, nas
catro plantas do edificio, uns ocos horizontais
con vidros que continlan a pechada curva coa
que se resolve a esquina.

O teito da planta baixa esta executado cun-
ha lousa de formigdn totalmente calada coas
caracteristicas formas da imaxineria de Hejduk.

sociocultural obra deste autor. A obra, realiza- A voda espafola é o titulo do baixorrelevo que

da en colaboracién co equipo de arquitectos
formado por Antonio Sanmartin, Elena Céno-
vas e Leonardo Rietti, concluiuse trala morte
do arquitecto neoiorquino, falecido no veran
do ano 2000.

O edificio adapta educadamente o seu vo-
lume ao tecido existente, completando unha
aguda esquina. As stas fachadas, con placas de
pedra, presentan uns expresivos balcéns con
groso tubo de aceiro, de cara 4 rda, e unhas

completa e incrementa o valor da fermosa
obra de Hejduk no barrio compostelén da Tris-
ca. Este edificio, coas torres de pedra e cristal
levantadas na Cidade da Cultura, e inicialmen-
te proxectadas para o parque de Belvis, fan de
Santiago unha das cidades privilexiadas que
contan con algunha das escasas obras cons-
truidas de John Hejduk.

Parque de Vista Alegre

César Portela, Arata Isozaki

1998-2000

¥ Situacion:
Finca Simeén. Rua das Galeras
) Visitas:
A visita esta suxeita aos horarios
de apertura do parque.

A Finca Simedn, situada nun bordo da cidade
histdrica, era propiedade dunha rica familia
compostela. A vivenda principal e a traza do
parque responden 4s formas tipicas da arqui-

tectura ecléctica do derradeiro terzo do sé-
culo XIX.

A finca transformouse nun parque urbano,
denominado Parque de Vista Alegre, manten-
do o carécter do paisaxismo decimonénico da
propiedade da familia Simedn. Mantivéronse
trazado dos camifios, a topografia e boa par-
te do antigo arborado, asi como numerosos
elementos como pérgolas, estatuas ou balaus-
tradas. César Portela e o arquitecto xaponés
Arata Isozaki realizaron o proxecto do parque
e o planeamento que haberia de permitir a
edificacién de diferentes pezas vinculadas &
Universidade.

César Portela rehabilitou a vivenda princi-
pal, conservando o seu caréacter, para dedicala
a aloxamento de invitados da Universidade de

Santiago. Este edificio, denominado Casa Eu-
ropa, converteuse na peza central dun conxun-
to que se foi conformando de acordo cun plan
establecido. A Escola de Altos Estudos Mu-
sicais, desefiada por Antén Garcia-Abril, e o
Centro de Estudos Avanzados, de Portela, con
volumes idénticos, foron os primeiros cons-
truidos. Mais tarde, e nos limites opostos da
propiedade, construironse a sede da Sociedad
General de Autores, de Garcia-Abril, e o Mu-
seo de Historia Natural, de Portela.

O planeamento urbanistico deste espazo
verde composteldn conseguiu que un conxun-
to de pezas arquitectdnicas de forte perso-
nalidade, e a paisaxe na que estén inseridas,
constitdan un todo integrado e coherente. No
parque de Vista Alegre o desefio arquitecténi-
co e o urbanistico sérvense mutuamente.



Escola de Altos dos Musicais

Anton Garcia-Abril
1998-2001

¥ Situacion:
Finca Simeén. Rua das Galeras
) Visitas:
E preciso solicitar permiso &
direccién do centro.

A Escola de Altos Estudos Musicais, un dos
edificios universitarios construidos no inte-
rior da Finca Simedn, foi desefiada polo ar-
quitecto madrilefio Antén Garcia Abril, fillo
do famoso compositor do mesmo nome. Es-
ta peza foi concibida como un gran cubo de
pesadas pezas graniticas, de textura esgrevia,
cortadas & contra, deixando & vista as marcas
dos trades para os barrenos que rompen as
lousas da canteira. A pesada mole do edificio
apoiase no terreo axardinado, case sen tocalo,
dispofiendo o acceso baixo un longo lintel me-
talico que permite que unha esquina da base
do pesado volume flote sobre a suave ondula-
cién do chan.

Os ocos, verticais e estreitos, conférmanse
como pequenas fendas no pesado cerramen-
to do edificio. A sta presenza dramatiza a for-
za das enormes pezas de granito, ao quedar
definidas pola separacién entre estas.

O interior esté presidido por un baleiro que
percorre toda a altura e conecta os diferentes

espazos. Este baleiro, de complexo volume,
vaise pechando en sentido ascendente e que-
da bafiado en luz, desde o lucernario disposto
na cuberta plana. O revestimento interior, con
paneis de madeira e pintura branca, ofrece un
forte contraste coa 4spera presenza do mate-
rial no exterior.

Sede da SGAE

Antén Garcia Abril
2005-2007

Tras a inauguracién da Escola de Altos Estudos
Musicais na Finca Simedn, Antén Garcia Abril
e o Ensamble Estudio recibiron o encargo de
proxectar e construir, no mesmo recinto, a
nova sede en Galicia da Sociedad General de
Autores de Espafia. O edificio proposto, cuxa
construciéon comezou en febreiro de 2006, é
unha espectacular peza lonxitudinal, apoiada
nun dos limites da finca, que ofrece unha do-
bre cara en direccién ao interior e ao exterior
do recinto amurallado: cara & rda, o edificio
amosa unha longa fachada convexa de vidro
impreso, apoiada sobre o peche da finca; men-
tres que cara ao interior da finca Simedn, o
edificio ofrece unha espectacular superficie,
lixeiramente céncava, de xigantescas pezas
de granito engarzadas nunha estrutura metéli-
ca, xenerosamente calada. O gran tamafio, as
formas irregulares e a posicién inestable dos
bloques de granito evocan a beleza e a poética
das construciéns megaliticas.

A sede da SGAE organiza o seu programa

¥ Situacion:
Finca Simeén. Rua das Salvadas

) Visitas:
http://www.sgae.es/actualidad/
agenda-cultural/agenda-cultural-
santiago

nun sistema espacial complexo, definido por
dous planos curvados dispostos en paralelo, o
de vidro impreso e o das moles pétreas, entre
os que se dispdn unha fina membrana perfec-
tamente tensa. Entre este plano interior e a
pel de vidro disponse todo o programa middo
de despachos e areas administrativas. Entre o
mesmo plano e a fachada de grandes pedras
abrese en toda a altura e lonxitude do edificio
un gran vestibulo-pasillo de acceso. O audito-
rio, os espazos de formacién e os laboratorios
dispbfiense no volume baixo rasante na finca e
abertos cara & rda das Salvadas.

A sede composteld da SGAE é un exercicio
arquitectdnico de alto risco, cuxo resultado
construido ofrece toda unha leccién das posi-
bilidades significativas e sensoriais da arquitec-
tura contemporanea.




Museo de Historia Natural Luis Iglesias

César Portela
2009-2011

»Situacion:
Finca Simedn

) Visitas:
http://www.usc.es/gl/servizos/
museohn

A antiga coleccién do Museo de Historia Natu-
ral da Universidade de Compostela, iniciada en
1840, aléxase nun novo edificio, desefiado por
César Portela, situado un extremo do parque
de Vista Alegre, delimitado polo rio Sarela.

O edificio, de traza lonxitudinal e baixa altura,
estrutura os seus espazos expositivos de acor-
do coas catro principais secciéns do museo,
que se dedican & zooloxia, botanica, xeoloxia
e & antiga coleccién de dioramas, restaurados
para a sUa nova instalacién.

O volume do museo concibese como un
agrupamento de cubos que, no seu conxunto,
se percibe como un artefacto en movemento,
ao irse aproximando ou separando entre si.

Toda a pel exterior do edificio de madeira, o
que facilita a stia integracién na paisaxe arbora-
da do parque, e aporta ao edificio un significa-

do de lixeireza e transitoriedade. As superficies
de vidro modulan a entrada de luz por medio
de lamas horizontais de madeira, que, ademais
de control da luz, desdebuxan os amplos ocos
na continuidade do material que cobre as fa-
chadas. A sensacién de lixeireza que ofrece
o museo acentlase coa solucién do contacto
do edificio co terreo, levemente separado do
mesmo, como se flotase sobre o céspede do
parque.

O espazo interior, de tons neutros e mate-
riais moi lividns visualmente, desefiouse para
albergar as antigas coleccion do museo, &s que
se sumaran as novas, coa suficiente flexibilida-
de para non condicionar a evolucién futura dos
seus contidos.

Vivendas na Vacariza de Carme de Abaixo

Victor Lépez Cotelo

1998-2002

Nun dos extremos da cidade histérica, forman-
do parte do complexo e suxestivo tecido no
que se mesturan a presenza do urbano e do ru-
ral, sitianse os restos dunha antiga explotacion
gandeira que o arquitecto Victor Lépez Cotelo
reconverteu nun conxunto de vivendas. Esta
obra de arquitectura é exemplar polos seus re-
sultados formais, pola integracién do existente
e o novo e pola solucién aportada & recupera-
cién das areas dos limites do casco histérico.

O conxunto, fragmentado en varios volumes,
disponse sobre unha plataforma contida por
un longo muro de pedra construido ao longo
do leito do rio Sarela. Este muro é o primeiro
dunha serie completada por outros menores
que contefien o terreo, formando un relevo
que descende en chanzos cara o rio. Sobre es-
tes planos dispdfiense os volumes restaurados
e de nova creacidn e os espazos axardinados a
través dos cales se accede & vivendas.

As tipoloxias introducidas non responden a

esquemas convencionais, primando as pautas

¥ Situacion:
Raa do Carme de Abaixo

que axudan a integrar o conxunto no contorno
formado polas pequenas rias, a beira do rio, a
igrexa, ou o arborado existente.

O nivel de coidado e control do detalle,
pouco habituais en promociéns privadas de
vivenda, son doadamente apreciables para o
visitante, que pode observar a calidade desta
obra arquitectdnica na eleccién dos seus ma-
teriais, os acabados ou os pequenos detalles
de desefio. Esta obra foi galardoada no 2003
co prestixioso premio da Bienal Espafiola de
Arquitectura.

Este mesmo arquitecto construiu posterior-
mente outros conxuntos residenciais similares
nas sUas caracteristicas e excepcional calidade,
como o da ria Caramonifia (mapa, 18A), en
contacto co peche do Parque de Bonaval, ou o
situado en Ponte Sarela (mapa, 18B).




Cidade da Cultura de Galicia

Peter Eisenman
1999-...

En 1999 a Xunta de Galicia convocou un con-
curso internacional de proxectos para a cons-
trucién da Cidade da Cultura de Galicia, un
grande equipamento cultural cun vasto pro-
grama que inclufa diversos museos, biblioteca,
hemeroteca, teatro de dpera e centros de es-
tudos e investigacion.

O concurso desenvolveuse en duas fases.
Na primeira foron seleccionados doce equipos
por medio dun concurso de méritos. Destes,
cinco eran espafiois, os dirixidos por Ricar-
do Bofill, Santiago Calatrava, Manuel Gallego,

¥ Situacion:
Monte Gaiés s/n

) Visitas:
Aberto ao publico, programa de
visitas guiadas.
http://cidadedacultura.org

Juan Navarro Baldeweg e César Portela; un era
aleman, o de Daniel Libeskind; dous franceses,
encabezados por Jean Nouvel e Dominique
Perrault; un holandés, Rem Koolhaas e OMA;
outro suizo, o de Annette Gigon e Mike Guyer;
e, por Ultimo, dous norteamericanos, Steven
Holl e Peter Eisenman, que foi o gafiador.
Eisenman propuxo un conxunto topografico
no que as onduladas cubertas dos diferentes
edificios aparecen como o relevo do monte
Gaiés, sucado por profundas gretas polas que
se circula e accede aos diferentes volumes. A

escala do conxunto é formidable. Os oito edifi-
cios concibidos orixinalmente quedan contidos
nun perimetro con forma de cuncha de vieira,
cuxa superficie iguala ao casco histérico da ci-
dade de Santiago de Compostela.

O mecanismo compositivo dos edificios do
monte Gaias é complexo, no que o seu autor
utiliza, ao mesmo tempo, referencias formais
figurativas e abstractas. Os edificios conci-
bense como fragmentos quebrados dunha to-
pografia ferida, & maneira do Grande Cretto
que o escultor italiano Alberto Burri construiy,
entre 1985 e 1989, cos restos da cidade de Gi-
bellina, en Sicilia, tras ser abandonada por un
terremoto. Eisenman utiliza unha serie de tra-
mas xiradas: as dos principais son a de 16x20
metros, que dispofien os grandes piares estru-
turais, e a de 8x8 metros na que se sitlan os
soportes das construciéns baixo as cubertas;
estas estdn definidas por outras dias tramas
tridimensionais, chamadas "lifias de fluxo” e “li-
fias de deformacién”, xeradas dixitalmente. O

JEeeE

soporte compositivo complétase coa traza das
principais ruas compostelas, alteradas na sua
escala e superpostas 4 trama do desefio, como
as “gretas” que separan os edificios e a través
das que se circula. As tramas superpdfiense e
xiranse, manifestandose no desefio de espazos,
cubertas, pavimentos ou despezamentos de
carpinterias.

Os volumes exteriores e interiores non co-
inciden, transforméndose as fluidas liias topo-



| A
graficas do exterior en xeometrias quebradas
interiores, cun importante volume pechado so-
bre os falsos teitos que contefien, con amplitu-
de, as estruturas de cuberta e as instalacidns.

Eisenman propuxo, unha vez comezadas as
obras, render un homenaxe ao seu compatriota
John Hejduk, integrando na Cidade da Cultura
dUas torres proxectadas polo desaparecido ar-
quitecto para que se erixiran en Belvis como
parte de un proxecto de xardin botanico. Es-
tas pezas, colocadas nun estremo do conxun-
to, lembran no seu perfil e relacién coa masa
edificada, a silueta da catedral con respecto 4
cidade, aportando un valor figurativo de gran
peso.

A Cidade da Cultura de Galicia, debido & sta
escala e elevado custo, estivo acompafiada ao
longo da suta construcién por un intenso deba-
te social e cultural. O destino de cada unha das
pezas previstas, incluso o nimero das mesmas,
asi como a complexa relacién de acceso entre
a cidade e o recinto, vefien sufrindo reformula-

ciéns e modificacions sobre a proposta inicial,

cuxa potencia e singularidade resiste e absor-
be estes cambios.

COROA EXTERIOR

36 « CENTRO SOCIOCULTURAL DE CONXO

Centro Sociocultural de Conxo

Alfonso Penela
1989-2002

O centro sociocultural desefiado por Alfon-
so Penela, un arquitecto caracterizado pola
solvencia coa que manexa soluciéns formais
experimentais, sitlase fronte & impofiente fa-
chada barroca do Convento de Conxo, hoxe
hospital psiquidtrico. O obrigado dialogo entre
o edificio histérico e o pequeno equipamento
sociocultural abordouse con ousadia, ao tratar
a nova construcién como un elemento abstrac-
to, complexo e fragmentado.

O conxunto componse do centro cultural
e dunha garderia que se construiu méis tarde.
O conxunto queda definido por unha serie de
panos de peche, de pedra na sta planta baixa
e de cristal na superior, que se pregan e xiran
sen lei aparente, quedando cubertos por unha
serie de planos inclinados, independentes e

solapados, cuxa superficie excede & do recin-

) Situacion:
Praza de Aurelio Aguirre

) Visitas:
O edificio esté aberto ao publico,
salvo algunhas dependencias que,
pola actividade que se realiza nelas,
non é posible visitar.

". R :1-..
to pechado de forma que, apoiados nuns finos
soportes de tubo de aceiro pintados de branco,
xeran un portico cheo de movemento que vai

ocultando e revelando, no percorrido ao seu
través, a presenza do grande edificio conven-
tual. A complexa cuberta é concibida como un
paraugas que parece flotar, independente do
volume, fragmentado e cheo de movemento,
das dependencias que acubilla.

O contraste de continuos termos contrarios
(pesado-lixeiro, uniforme-fragmentado, escuro-
claro, plano-pregado) é o que permite que o
resultado de enfrontar unha forma intencio-
nalmente contemporanea a un nobre conxunto
monumental resulte tan feliz e tamén tan inte-

resante.




Multiisos Fontes do Sar

Xosé Manuel Casabella, Josep
Maria de Arenaza y Joaquin Pujol

1991-1996

o : . =

Co edificio Multitsos Fontes do Sar a cidade
conta cun equipamento capaz de acoller gran-
des acontecementos deportivos ou concertos
multitudinarios. Para resolver esta necesida-
de, os arquitectos Casabella, Arenaza e Pujol
proxectaron un gran cilindro composto por
estratos que desde a base e en sentido as-
cendente serian, en primeiro lugar, un zécolo
que absorbe as irregularidades do terreo, logo
unha banda de cristal que forma unha galeria
perimetral, séguelle o corpo macizo, forrado
en pedra, totalmente cego que flota sobre a
franxa de vidro inferior e, por ultimo, os volu-
mes quebrados dos lucernarios da cuberta que
coroan o edificio.

A espectacular estrutura que cobre o edifi-
cio esta resolta con cerchas de madeira lamina-
da, atirantadas por cables metélicos, que salvan
unha distancia maxima, sen apoios, de noventa
metros. Sobre elas, as franxas de cristal dos lu-
cernarios introducen unha gran cantidade de
luz natural no interior do espazo.

) Situacion:
Rua Diego Bernal

) Visitas:
O edificio esté aberto ao publico
na celebracién de espectaculos
deportivos ou culturais.

A presenza do gran volume do edificio tra-
touse, na sla relacion coa cidade, como unha
peza singular illada no medio dunha ampla zona
verde, delimitada polo bordo de crecemento,
comprendido entre a via do tren e a pendente
do monte no que se constrie a Cidade da Cul-
tura de Peter Eisenman. Este parque urbano,
presidido polo Multisos, desenvélvese lonxi-
tudinalmente en torno ao leito do rio Sar, nun
lugar natural de gran beleza e significado.

COROA EXTERIOR

Palacio de Congresos e Exposiciéns de Galicia

Alberto Noguerol e Pilar Diez

1991-1995

e

Cando se proxectou o Palacio de Congresos e
Exposiciéns de Galicia, a sta localizacién era
unha zona no bordo da cidade, con grandes
dreas baleiras, nun conxunto que presentaba
unha certa desorde. Este grande edificio sitda-
se no terreo dando as costas & via de acceso
e abrindo o seu pértico cara ao interior do
recinto. Esta disposicién é sé unha das sutis
e intelixentes ambigiiidades que este edificio
ofrece ao espectador. A sla contundencia
formal e a sua claridade funcional revelan ao
observador atento todo un rico mundo de se-
gundas lecturas.

O edificio concibese como un gran prisma
baixo, pechado por grandes pezas de formi-
gén prefabricado, situando no seu centro dous
grandes auditorios de escenarios enfrontados
que se aloxan nun segundo prisma forrado en
pedra. Este volume sobresae por riba da envol-
vente exterior caracterizando a silueta do edi-
ficio. Arredor deste volume, contido dentro do
perimetro exterior do edificio, xérase un gran
baleiro, que funciona como ambigu dos audi-
torios. Todas as salas de reunidéns de menor

) Situacién:
Rua de Miguel Ferro Caaveiro

) Visitas:
A entrada ao edificio esta reservada
aos participantes dos congresos.

tamafio, a cafeteria e os diversos despachos
sitlanse nos laterais maiores do rectangulo da
planta.

Os elementos interiores deséfianse con con-
tundencia e elegancia, utilizando exclusivamen-
te a cor natural dos diferentes materiais: pedra
con vetas, metal, madeira...

A rigorosa xeometria que organiza o desefio
do conxunto, e de cada un dos seus elementos
menores, é alterada sutilmente nun proceso de
traballo a través do que se obtén un dos signos
caracteristicos da arquitectura de Noguerol e
Diez: facer sinxelo o dificil.




Complexo do SERGAS, IGAPE e IGAES

Andrés Perea
1998-2000

Na area de San Lazaro, fronte ao edificio do
Palacio de Congresos e Exposicidns de Galicia,
Andrés Perea proxectou un expresivo conxun-
to de edificios de servizos administrativos, de
formas curvas, unidos por un axardinamento,

que inclle estanques, dreas de céspede e vias
de formas triangulares.

Os edificios mais pequenos acollen as de-
pendencias do Instituto Galego de Promocién
Econdmica (IGAPE) e do Instituto Galego de
Estatistica (IGAES). O Servizo Galego de Sau-
de (SERGAS) ocupa unha gran peza lonxitudi-
nal e expresivamente arqueada en planta, que
domina a totalidade do complexo.

Toda as pezas edificadas identificanse co-
mo integrantes dun conxunto por unha serie

) Situacion:
Rua da Vesada

) Visitas:
E preciso un permiso especial para
visitar os edificios do complexo.

de trazos comuns, como son a forma dos seus
ocos, sempre horizontais, o formigén branco
das sutas fachadas ou as formas curvas dos
seus volumes. Sen embargo, cada unha das
pezas posue diversos trazos que a singulariza,
introducindo elementos de orientacién e signi-
ficado no conxunto.

E de especial interese o encontro dos edifi-
cios co chan e o tratamento deste. As laminas
de auga triangulares reflicten as fortes imaxes
dos edificios multiplicando a sta presenza. Os
pequenos edificios cilindricos tefien unha es-
treita lida iluminada artificialmente no contac-
to co plano do chan que produce o efecto, ao
seren contemplados de noite, de méxica levi-
tacion.

COROA EXTERIOR

40 « ORDENACION DO MONTE DO GOZO

Ordenacién do Monte do Gozo

José Ant

Franco Tab

d

¥ Situacion:

Celestino Garcia Brafia, Alfonso
Penela, lago Seara Morales

1992-1993

Monte do Gozo

) Visitas:
Os edificios son doadamente
accesibles para a sua visita.

R Ui Rk
Monxoi, o Monte Gaudii, o Monte do Gozo, é
a antesala da cidade de Santiago para os pe-
regrinos. O cume de 368 metros de altura é o
punto do Camifio Francés desde o que se di-
visan, por primeira vez, as torres da Catedral.
Con ocasidon do Ano Santo de 1993, a Xunta
de Galicia abordou unha serie de actuacidns
nesta drea para conformar todo un conxunto
de equipamentos e servizos dirixidos aos pe-
regrinos. Os 600.000 metros cadrados orde-
naronse en catro zonas construidas, unidas
por axardinamento e vias. Estas pezas son un

camping, encargado a Celestino Garcia; a zona
residencial, desefiada por José Antonio Fran-
co; o Auditorio, de Alfonso Penela; e o Centro
Europeo de Peregrinacién e Pastoral Xuvenil,
do que é autor lago Seara.

Todas as pezas construidas péganse ao ter-

reo, intentando fundirse con el. Asi, as cuber-
tas dos numerosos pavilléns da area de acolli-
da, dos edificios do camping e dos volumes do
Centro de Peregrinacién son de cobre, que ao
oxidarse presenta unha cor verde pélida, mime-
tizdndose cos edificios e as 4reas axardinadas.



O auditorio sinala o seu perimetro cunha referencia e orde, cos seus grandes lucernarios

serie de pequenas construcidns auxiliares, de quebrados coroando o seu volume de formi-
pedra de aspecto rustico e aceiro oxidado, goén cego.
dispostas en diferentes posiciéns xiradas para
evitar o trazado dun peche continuo, que, co
tamafio do recinto, non poderia conciliarse co
caracter aberto e brando da actuacién.
Algunhas das pezas deben sinalarse pola
sUa singularidade, como a capela do Centro
de Peregrinacidn, intima e poética, ou os tres
volumes de aseos e lavanderias do camping,
cunha presenza que serve como elemento de

@ @ @ @ @ ‘ COROA EXTERIOR

42 ¢ CONSELLERIA DE MEDIO AMBIENTE

Conselleria de Medio Ambiente

Alfredo Freixedo Alemparte

1999-2002

Este edificio administrativo, sede da Conse-
lleria de Medio Ambiente, é o resultado dun
concurso arquitectdnico cuxo primeiro pre-
mio recaeu na proposta do arquitecto Alfredo
Freixedo. Concibido como un prisma rotundo,
este edificio recolle a tradicién ortodoxa do
Movemento Moderno para construir un espazo
de traballo eficaz e neutro. Un corpo prisméatico
alongado, cos nlcleos de comunicacién e ser-

vizos nos extremos, dispén, en cada unha das
sUas tres plantas, de duas bandas, abertas as
fachadas maiores e a un patio alongado central
con vocacidn de claustro. En cada una destas
areas de traballo é posible modificar as stas
divisiéns para adaptalas 4s multiples esixencias
de uso as que estd suxeito un edificio destas

¥ Situacion:
Rua San Lazaro

) Visitas:
En horario de oficina (de 8.00 a
15.00 h, coas limitaciéns propias do
seu uso administrativo).

caracteristicas. A cuberta plana, as fiestras co-
rridas e a austeridade formal completan esta
adscricién & modernidade.

A pel do edificio, tanto nas suas fachadas
exteriores como nas interiores, é de aceiro cor-
ten, material frecuentemente utilizado por Frei-
xedo. A inconfundible textura e a cor do me-
tal oxidado dotan ao edificio dunha presenza
singular, que transforma a slia aparencia neutra
e abstracta nun dos fitos visuais mais destaca-
dos do dltimo tramo do percorrido do Camifio
Francés, a cuxo bordo se situa.




Complexo Presidencial da Xunta de Galicia

Manuel Gallego Jorreto

2002

) Situacion:
Monte Pio

) Visitas:
O edificio, rodeado dun parque
publico, non admite visitas.

Esta obra, concibida como a residencia oficial
do Presidente da Xunta de Galicia, sitdase na
periferia da cidade, nun ambiente de limite im-

preciso entre o rural e o urbano, habitual en
Compostela.

O arquitecto Manuel Gallego, galardoado co
Premio Nacional de Arquitectura en 1997, en-
frontou o reto de propofier cémo debia ser a
residencia dun presidente no inicio do século
XXI. A resposta evitou os recursos tradicionais
da expresién de poder, para centrarse nos sig-
nificados ligados a unha interpretacién da cul-
tura galega desde a contemporaneidade.

Manuel Gallego actuou no outeiro do Monte
Pio, nunha superficie aproximada de 5 hecta-

reas, situando no cumio a residencia rodeada
dun parque publico, en no que se produce un
gradacién de intimidade, desde a base ata os
grosos muros de pedra que delimitan o recin-
to do complexo residencial. Esta modulacién

conséguese a través o desefio paisaxistico, sen
elementos de peche evidentes.

O perfil do Monte Pio estd escavado na
sUa parte superior, para instalar os diferentes
planos nos que se apoia o edificio. O perfil do
construido asimilase & topografia orixinal e
abrese cara & cidade, que na sta fachada oes-
te ofrece a impofiente presenza das torres da
Catedral.

O que se percibe como un elemento pai-
saxistico na media distancia, unha banda pétrea
quebrada e adaptada 4 topografia, percibese
desde o interior do recinto privado como un-
ha secuencia de planos, abertos & paisaxe, nos
que a madeira, a pedra e o vidro compofien
elementos fragmentados, dunha escala amable
e dunha contemporaneidade sosegada.

44 ¢« PARLAMENTO DE GALICIA

Parlamento de Galicia

Andrés Reboredo
1987-1988

En 1987 Andrés Reboredo obtén o primeiro
premio nun concurso convocado para selec-
cionar o proxecto que transformaria o Cuartel
do Hérreo no Parlamento de Galicia. O gran
edificio militar que se rehabilita postie unha
planta rectangular, coas esquinas resaltadas
por corpos saintes e de maior altura. No seu
centro existe un Unico patio, en torno ao que
discorren todas as circulaciéns. Exteriormente
o edificio a penas amosard cambios substan-
ciais, mantendo a sta severa fachada, con ex-
cepcién da construcién dunha magnifica reixa
de aceiro corten composta por pezas exentas,
colocadas de canto, altas e agudas, que permi-
ten ver o exterior do edificio, en visién frontal,
pero que en escorzo se converten nun muro
opaco coa cor singular e a textura singulares
do metal oxidado.

Todos os usos e dependencias atopan o seu
acomodo no interior do grande edificio existen-
te, agés o salén de plenos, corazén funcional e
simbdlico do Parlamento, que se dispén como
unha caixa branca no centro do patio central,
conectada co corpo de acceso. Este novo volu-

) Situacion:
Ruaa do Hérreo

) Visitas:
Salvo autorizacién expresa, non
estan permitidas as visitas ao
publico.

me esta sostido por unha reticula de finos pia-
res metélicos, tamén brancos, que liberan a sta
conexién co chan, permitindo a continuidade
do espazo axardinado do patio. O interior des-
te salén de plenos esté totalmente forrado de
madeira. Con este material e grandes formas
curvas, coas que se desefian a disposicién dos
bancos, a béveda de lamas do teito e 0 oco que
se abre trala tribuna, créase un ambiente & vez
solemne e acolledor, axeitado para o debate
politico.

A Ultima intervencién no edificio para a que
foi solicitada a participacién do seu arquitecto
foi a ampliacién de despachos para parlamen-
tarios. A solucién foi a disposicién dun edificio
soterrado, conectado co principal e aberto a
pequenos patios arborados, como as oficinas
soterradas da sede da UNESCO en Paris.



Sede da Direccién Xeral da Poli

Joaquin Fernandez Madrid e Pedro
R. Iglesias Pereira

1992-1994

A sede da Policia sitiase nunha parcela na zona
mais alta do Poligono das Fontifias, un novo ba-
rrio compostelan do tamafio do casco histérico
da cidade. O edificio aproveita as condiciéns
do terreo, con forte pendente, para resolver o
seu programa con dous volumes contrapostos:
un zécolo, nunha Unica planta, en torno a un pa-
tio cadrado, e un prisma rectangular, colocado
na parte mais alta do terreo, sobre o edificio-
z6colo.

As dlas pezas, co contrapunto dunha esvel-
ta torre de telecomunicacidns en metal branco,
establecen un didlogo entre contrarios. O z4-
colo é macizo e cego, forrado en pedra e aber-
to cara ao patio, que en todo momento queda
oculto desde a rda. O prisma, colocado na par-
te méis alta da parcela, sobre o zécolo, aparece
lixeiro, cun acabado de metal gris e numerosos
ocos. E este volume o Unico que percibe un
observador pouco atento, quedando reducido
o edificio a ese bloque lividn. Esta decisién de
proxecto simplifica a imaxe da sede policial,
ocultando unha parte substancial dos seus
espazos e transformando toda a sua riqueza

a Autondmica

?Situacion:
Rda de Oslo

) Visitas:
Salvo autorizacién expresa, non
estan permitidas as visitas ao
publico.

organizativa na imaxe simplificada dun prisma
lixeiro apoiado sobre un zécolo macizo.

Desde a entrada principal ao edificio é po-
sible entender, unha vez franqueado o control
de acceso, a organizacién espacial do conxun-
to. Desde o espazo do vestibulo quedan & vista
o patio, as circulacidns no seu perimetro e as
escaleiras e elevadores, por medio dos cales
se accede as plantas superiores do prisma me-
télico.

ENSANCHE - FONTINAS

46 » ESCOLA GALEGA DE ADMINISTRACION PUBLICA

Escola Galega de Administracién Publica

Carlos Meijide Calvo

1995-1996

Na ordenacion reticular das Fontifias, nunha
das pezas cadradas, delimitadas por rdas para-
lelas e perpendiculares, Carlos Meijide proxec-
tou a Escola Galega de Administracién Publica.
Este edificio é un severo prisma, forrado de
pedra calcaria, con cuberta plana, a penas ani-
mado polos ocos delimitados pola carpinteria
metalica de cor gris escura e algunha pasarela
da mesma cor, que serve ao seu mantemento e
limpeza. No centro do edificio dbrese un patio
cadrado, como se dun sobrio espazo conven-
tual se tratase. O peche cara a este patio, unha
tensa pel de vidro, permite entender o funcio-
namento do edificio, que se revela tan rico e
complexo desde este baleiro interior, como
hermético e compacto desde o exterior.

Desde o patio interior descébrese a ver-
dadeira natureza do complexo: en realidade
tratase de catro edificios concibidos, cada un
deles, como un prisma, que se van colocando

¥ Situacion:
Rda de Londres

) Visitas:
Salvo autorizacién expresa, non
estan permitidas as visitas ao
publico.

ata formar as catro fachadas do conxunto. Asi,
o corpo oeste est4 destinado as tarefas admi-
nistrativas do centro, cun despece complexo
de despachos e espazos de traballo. A zona sur
alberga os espazos singulares, como a sala de
exposicidns ou a biblioteca e o salén de actos,
estes dous Ultimos dispostos a dobre altura.
No corpo leste sitlanse as aulas e seminarios,
cun xeneroso espazo de relacién paralelo 4 pel
de vidro aberta ao patio. Por ultimo, o volume
norte estd dedicado 4 residencia de estudan-
tes, cos dormitorios, comedores e zonas de
estar. Toda esta clara orde funcional, unha vez
visualizada desde o patio, permite entender as
sutis diferenzas de ocos nas sobrias fachadas
exteriores, que desde ese momento adquiren
outro significado.




Centro Parroquial Santo Antonio de Padua

lago Seara
1994-2007

O complexo proxectado construiuse en dias
fases por esixencias de presuposto. Nun pri-
meiro momento construironse a Capela Bautis-
mal, concibida como a entrada ao conxunto, e
unha serie de locais sociais debaixo dela. Mais
tarde, ata chegar a sla consagracién en 2007,
erixironse o templo e mais espazos sociais para
uso parroquial.

As caracteristicas da parcela, cunha acusada
pendente, traza cadrada e situada na parte alta
do barrio das Fontifas, resélvense dispofien-
do unha plataforma sobre a que se sitdian os
diferentes volumes proxectados, cunha clara
vontade monumental, diferencidandose clara-
mente do contorno construido. Sen embargo,
malia a singularidade das suas formas, a rela-
cién de escala que o edificio relixioso mantén
coas construciéns vecifias consegue que a sua
presenza tefia un caracter silencioso e reco-
llido, nunha conxugacién ben resolta entre as
formas contemporaneas e os elementos tipo-
|&xicos tradicionais, como o adro de acceso ou
0 campanario.

A auga, a luz e a vexetacion utilizanse com-
positivamente cun forte sentido simbdlico, li-
gado & liturxia. Estes materiais naturais lense

»Situacion:
Rua Moscova
) Visitas:
En horario de culto.

sobre o fondo neutro das texturas e cores dos

materiais de construcidon dominantes, como a
pedra, o formigdn e a madeira.

A porta principal da igrexa, obra do escultor
Ignacio Basallo, concibiuse como un elemento
plastico de forte presenza. O seu tratamento
hibrido como unha peza pictérica e escultérica
protagoniza e caracteriza o espazo exterior do
templo. Durante o tempo en que esta peza se
abre, queda incorporada aos limites do recinto
como un relevo mural.

ENSANCHE - FONTINAS

*

http://www.santiagoturismo.com/

Visite santiagoturismo.com para atopar as ligazéns aos sitios web
das instituciéns que administran os edificios.

*

Os arquitectos mencionados como autores dos edificios
son s6 os seus arquitectos principais.









